
کله راستنېږې ورور جانه؟

د ماشومانو او ځوانانو ادبیات

علی اشرف درویشیان



علـی اشـرف درویشـیان د ۱۳۲۰ کال د وږي پـه ۳مـه نیټـه د کرمانشـاه ښـار، 
آبشـوران سـیمه کـې پـه یـوه کارګـره کـوردي کورنـۍ کـې وزېږېـده. د بېوزلـۍ 
لـه املـه پـه ۱۲ کلنـۍ کـې کارګـر شـو. درویشـیان خپلـې لومړنۍ زده کـړې په 
کرمانشـاه او لوړې زده کړې د تهران پوهنتون کې پای ته ورسـولې. د کرمانشاه 

او لویدیـځ ګیـان پـه شـاوخوا کلیـو کې د ښـوونکي دنده ترسـره کړه.

ــه جــال آل احمــد، ســیمین دانشــور او امیرحســین  ــه چــې درویشــیان ل کل
عالم پــور ســره ملګــری شــوی لــه هغــې وروســته یــې د وړو کیســو پــه لیکــول 
پیــل وکــړ. پــه خپلــو کیســو کــې د بیوزلــه خلکــو ژونــد انځــوراوه او د هغه په 
وینــا ټولــو کیســو یــې د هغــو کلیوالــو لــه ژونــد څخــه الهــام اخیســتی چېرې 

چــې هغــه د ښــوونکي پــه توګــه دنــده ترســره کولــه.

درویشیان له صمد بهرنګي سره هم بلدتیا لرله او د هغه تر مرګ وروسته یې 
غوښـتل چې لارې ته یې ادامه ورکړي. علی اشـرف درویشـیان په رئالیسـتي 

علی اشرف درویشیان:

وسله وال چريک نه وم،             
تل فرهنګي چريک وم.



بڼـه لیکوالـي کولـه او د صـادق هدایـت، بزرګ علـوی، ارنسـت همینګوی، 
ګابریـل ګارسـیا مارکز او ویلیام فاکنری تـر اغیز لاندی و.

درویشـیان هـم د پهلـوی حکومـت او هـم د آخونـدي رژیـم پرمهال د سانسـور 
لانـدې و. هغـه لـه ۱۳۵۰ کال څخـه تـر ۱۳۵۷ کال پـورې د »لـه دې ولایـت 
څخـه« کتـاب لیکلـو او سیاسـي کړنو پـه تور درې ځلـه بندي او پـه لیکلو یې 

بندیـز ولګیده.

علـی اشـرف درویشـیان د ۱۳۹۶ کال د لـړم پـه ۴مـه له یـواوږد رنځ وروسـته د 
مغـزي سـکتې لـه املـه ومړ. هغه  ویلـي و:  »په پايله کې بـه د ويجاړونکو چړې 
زمونږ له وینې زنګ ووهي او د دار پړي به یې وراسـته شـي او لړزيدلي او ککړ 
لاسـونه بـه یـې سـتړي شـي. خو زمونـږ د ملګرو ځانـده فکرونه بـه هر چېرې 

ريښـې وځغلوي.« )ورېځې کلونه(

علي اشرف درويشيان د ايران د زيارکښانو ليکوال و په همدې دليل 
د جنايتکاره رژیم د بنديزونو سره سره زرګونو تنو د هغه جنازه په 

سرودونو ويلو سره تر ابدي کوره ولېږدوله.



د

بهروز دهقاني

مهدی رضایي

داریوش نیک ګوي کرمانشاهي

او...

د ټولو هغو ښو ورونو په یاد چې بېرته راستانه نشول.

ژمـی و، شـپه وه، واوره ورېـده. یـوه درنـده او اوبلنـه واوره. له مریم خور سـره 
مـې د غبـار نېولـو ښېښـو شـاته ولاړ وم. پـه ګوتـه مـې پـر ښېښـه انځورونـه 
جـوړول. مـا یـوه ونـه جـوړه کـړه او مریم یو سـړی. د ونې د ښـاخو او سـړي د 

سـترګو لـه منـځ څخه مـو بهر تـه کتل.

واوره مـو لیدلـه چـې لـه آسـمان څخـه ښـکته راځـي. داسـې ښـکاریده لکـه 
بالښـت یـې چـې د بلـۍ په سـر څیرلـی وي او پخته یې پـه انګړ کـې بادیږي. 
د مریـم پیشـو پـه کوټـه کـې د بخـارۍ رڼـا تـه سـوچ کـې پرتـه وه او لـه خولـې 
یـې ښایسـته آواز راوتـه او کلـه بـه یـې د سـترګو لانـدې هغـې پـردې تـه چـې 

ښـوریدله، کتل.

مریـم لـه زړو ټوکـرو خپلـې پیشـو تـه دوه دسـتانې جـوړې کـړی وې خـو هـر 
څومـره کوښـښ یـې چـې وکـړ پیشـو هغـه نـه پـه لاس کولـې.

مـور جانـې دال پاکـول چـې سـبا لپـاره آش پوخ کـړي. آخ د دالـو آش څومره 
خونـدور ده! څومـره ښـه ده! پـه ځانګـړې توګـه کـه مـور جانې پېسـې لرلې او 

تـروه بادرنـګ یـې هـم رانیول نـو ډیر زیات مې خوښـیدل. خو چـې څنګه به 
دسـترخوان وغوړیـده مریـم بـه پـه چټکۍ سـره ټـول خـوړل. هر څومـره چې 
سـعید ورور مـې ورتـه ویـل بایـد ټـول یې وخـورو، هغې غـوږ نه نیـوه. ورور 
مـې ویـل ټـول شـیان باید مسـاوي وویشـل شـي. آن تـروه بادرنګ. خـو مریم 
خیټـه وره وه. هیـڅ پـه خبره نه پوهېده. مـا ورزده کول. ورتـه مې ویل کله چې 
زمـا پښـې یـخ وهـي، یـوې ورځې لپـاره باید خپلـې وریښـمینې جورابې ماته 
راکـړي، آن بایـد خپلـه پیشـو ماته را کړي چې د شـپې یې په غیږه کې ونیسـم 
او د هغې له ښـکلي غږ سـره ویده شـم. پیشـو هم باید مسـاوي وویشـل شي. 
مـور جانـې مـا او مریـم تـه غـږ وکـړ وېـې ویـل: »لوبې بـس دي. له ښیښـې را 
دیخـوا شـئ او کینـئ خپلـه کورنـۍ دنـده ولیکـئ چـې زمـا پـه څیـر ړانـده او 

بې لوسـتي نشـئ. هلـه لوبې بـس دي.«

زه لاړم او هغـه کتـاب چـې سـعید ورور مـې راتـه رانیولی وه، راواخیسـت او 
پـه لوسـتلو مـې پیـل وکـړ مریـم لاړه خپلـه کتابچه یې راواخیسـته او د پیشـو 
ترڅنـګ کېناسـته او پـه لیکلـو بوختـه شـوه. سـعید ورور مـې د شـپې لخـوا 
پـه پوهنتـون کـې درس ویلـې او د ورځـې بـه ښـوونځي تـه تللـو، درس به یې 
ورکولـو، تـل یـې کتاب لوسـتلو او مونږ ته یې ښـکلې ښـکلې خبـرې کولې.

دوه کالـه وړانـدې مـې پـار د کار پـر مهـال لـه یـوې لس پوړیـزې ودانۍ څخه 
لانـدې راپریـوت، ومـړ او لـه هغـې وروسـته سـعید ورور مـې زمونږ لګښـت 
راکاوه. البتـه مـور مـې هـم کار کاوه، یـوې خیاطـۍ تـه تللـه، مونـږ تـه بـه یې 

ډوډۍ او خـواړه اخیسـتل او لـه ځانـه سـره بـه یـې کور تـه راوړل.

واوره وریده. تازه او سپینه واوره، لکه د یو نوی زیږیدلي پسه په څیر.

دروازه وټکیـده، ورور مـې وه. زمـا ګـران ورور. مور جانه لاړه چې ور خاص 

کـړي. ورور مـې کوټـې تـه راننـوت. لوند خیشـت و. لکه مـوږک دې چې له 
اوبـو راایسـتلی وي. ښـه راغاسـت مو ورتـه وویل. په مینه یې ځـواب راکړ. 
زه او مریـم یـې ښـکل کـړو. پـه لنـدو بریتـو یـې زمونـږ مخونـه لانـده کـړل. د 
ورور بریتونـه مـې ډیـر ښـکلي وه. ګـڼ او پاسـته و، د پسـه د وړیـو بـوی تـرې 

راتلو.

مور مې څراغ د سـعید مخې ته کېښـوده، په ځان پاک یې ورته سـر وچ کړ او 
پـه مینـه یـې ورتـه وویل: »سـعیده کورتۍ  دې څه کړه؟ داسـې شـوی یې لکه 
مـوږک چـې پـه اوبـو کـې لویدلـی وي. اوس دې یخ وهـي. څراغ تـه رانږدې 

شـه چې لږ تود شـې.«

ورور مـې پرنجـی وکـړ، د مریـم پیشـو ټوپ کړ او ځان یې کش کړ چې سـتړیا 
یې ووځي.

سـعید وویـل: »مـور جانـې پـه لاره چـې راتلـم، یـوې ښـځې خپـل ځـوی پـه 
غیـږه کـې نیولـی و، پـه دې سـړه هـوا او واوره کې یـې ډاکټر ته بیولـو. یوازې 
وه، ځـوی یـې لـه تبـې سـوځېده. مـا خپله کورتـۍ د هغـوي پـر اوږو واچوله 
او هغـوي مـې ډاکټـر ته ورسـول. ودریدم ترڅـو ډاکټر ورته درمـل ولیکل، له 
درملتـون څخـه مـې درمـل واخیسـتل او هغـوي مـې کور تـه ورسـول. ځوانه 
ښـځه وه او ډیـره لړزیدلـه، ځـوی یې وړوکـی او ډنګر و. زړه مې ونه غوښـتل 
چـې خپلـه کورتـۍ لـه هغـوي څخـه بیرتـه راواخلـم. تـر هغـې چـې ښـځې 

غوښـتل زمـا کورتـۍ بیرتـه راکـړي، زه لـه کوڅـې پناه شـوی وم.«

د مـور اوچولـی لـږ تروش شـو خو وروسـته یې وویل: »هیڅ خبـره نده ځوی 
جانـه لـه تـا دې قربـان وي. ښـه کار دې وکړ خو معلومه نده کله به پیسـې پیدا 
کـړو او بلـه کورتۍ به واخلو. ښـایي هیڅکلـه هم ونه توانېـږو. دا کورتۍ هم 

سـتا د پار نښه وه.«

ورور مـې بیـا وپرنجیده. کېناسـتو او ماښـامی مو وخوړ. ورور مې اندیښـمن 
و. لـږ خبـرې یـې کولـې. پـه سـوچ کـې و. یـو ځل یې سـوړ اسـویلی وکـړ. نه 

پوهېـږم ولې.

د خـوب پـر مهـال مریـم خپلـه پیشـو راوړه او لاړه چـې د مـور جانـې خواتـه 
څملـي. مـا هم غوښـتل چـې د مور جانې خواتـه ویده شـم. ورور مې د کوټې 
ښـکته سـر کـې ویـده و. هـوا سـړه وه. مریـم لـه ماسـره لانجـه وکـړه. هـم یې 
غوښـتل چـې پیشـو سـره ویـده شـي او هـم مـور جانـې سـره. مـور جانـه خـو 
زمونـږ دواړو وه. پـه کـرار مـې مریـم وڅکونډلـه او د پیشـو لکـۍ تـه مـې زور 
ورکړ. پیشـو چیغه کړه او مریم په ژړا شـوه. مور جانه په غوسـه شـوه او وېې 
ویـل: »خـدای دې مـا او دا پیشـو ستاسـو دواړو باګانـو لـه لاس وژغوري.« 
پـه پایلـه کـې مـور جانـه په منځ کـې ویده شـوه مریم هغـې خواته او پیشـو یې 

هـم د ځـان او مـور تـر منـځ څملوله.

ورور مـې اوخـوا دیخـوا اوښـته او ویښ و، سـوچ یې کاوه. سـترګې یې وازې 
وې. مـا پـه ورو سـره د مـور لـه پاسـه لاس تیر کړ او د پیشـو پښـه مـې په لاس 

کـې ونیوله. پسـته او توده وه. خـوب یوړم.

*    *    *

د سـوځیدو بوی. د سـوځیدلي کاغذ بوي مې تر پوزې راغی. راویښ شـوم. 
فکـر مـې وکـړ چـې خدایه کوم ځـای بـه سـوځیدلی وي؟! ښـایي زمونږ کور 
اور اخیسـتی وي. خـو هیـڅ آواز نـه و. پـه کراره چې مور مې راویښـه نشـي له 
ځایـه راپاڅیـدم. له ښیښـو ورهاخوا بهـر واوره وریده. بوی پسـې لاړم. ورور 

مـې پـه ځـای کې نه و. اندیښـمن شـوم. د پخلنځي پـه لـور لاړم. د دروازې له 
درزه مـې وکتـل. یو حیرانونکی شـی مـې ولیده. د بـاور وړ نه و.

ورور مـې پـر یـو بکـس ناسـته و او مخامخ ورتـه یو د غوړیو ټیم ایښـی و چې 
پکې اور بلیده. د اور لمبو د ورور جان مخ روښـانه کاوه. مخ یې سـور شـوی 
و، ښایسـته و او بریتونه یې ژیړ رنګي شـوی و. اوچولی یې تروش و. داسـې 

لکـه کلـه بـه چې پر مـا او مریم په غوسـه کیده.

ورور مـې لاس یـوې کڅـوړې تـه دننـه کـړ چې تر څنـګ یې پرتـه وه، یو ټوک 
کتـاب یـې راوویسـت. پـه منـځ یـې څیـرې کـړ ، پاڼـې پانـې یې کـړ او پـه اور 
کـې واچـوه. نـږدې و چیغـې کـړم چـې ورور جانـه مـه کـوه! خپل ښـه کتابونه 
مـه سـوځوه! ورور مـې ټولـې پیسـې پـه کتابونـو ورکولـې. زمـا او مریـم لپاره 
یـې هـم کتابونـه اخیسـتل، تل یې ټینـګار کاوه چې کتابونه پاک وسـاتو. څو 
ځلـه یـې مـا او مریـم سـره لانجـه وکـړه چـې ولـی د کیسـو کتابونه چـې درته 
راوړم نه پوښ کوئ او ولی یې ښـه او پاک نه سـاتو. ریښـتیا اوس ولی ورور 
جـان خپـل ګـران کتابونـه سـوځوي. سـعید ورور مـې لـه کڅـوړې بـل کتاب 
راوویسـت. ومـې کـولای شـول عنـوان یـې ولولم. پـرې لیکلي و »شـهادت« 
لـږ ځنـډ لپـاره یـې ورته وکتـل او د اور لمبو د هغه مخ روښـانه کـړ. د امامانو 

پـه څیـر روښـانه او بـل کتـاب یې له کڅـوړې رابهـر کړ.

پـه کـراره بیرتـه سـتون شـوم. پښـه مې د دیـوال تر څنـګ ولاړې جـارو باندې 
ولګیـده. یـوه شـیبه ودریـدم. څـوک ونه پوهیـدل. کوټـې ته راغلم چـې مریم 

راویښـه کړم.

د مریم پیشـو وخوریده او مریم بل خوا واوښـته. هغه مې وخوروله. راویښـه 
شـوه. سـترګې ومږلـې. هغـې تـه مـې وویـل: »لـه مـا سـره راشـه چـې یو شـی 

دروښـایم چـې له حیرانتیا ښـکرې وباسـې.«

مریم وویل: »خوب راځي. د خدای لپاره پرېږده مې، ټوکې مه کوه!«

ورو مـې ورتـه وویـل: »ټوکـې یعنـې څـه ای تـش سـرې. راشـه وګـوره سـعید 
ورور خپـل کتابونـه سـوځوي. راشـه چـې در ویښـایم.«

د مریـم لـه سـترګو خوب وتښـتیده. مـور جانې خور خـور کاوه، پـه بل لوري 
واوښـته او بیـا په خـور خور ویده شـوه.

له مریم سـره په کراره ولاړم د پخلنځي د دروازې شـاته. ورور مې د بل کتاب 
پاڼـې اړولـې چـې وی سـوځوي. په سـترګو کې اوښـکې راټولې شـوی وې او 
د چشـمو تـر شـا ځلیدلـې. نـه پوهېـږم چـې اوښـکې د دود لـه املـه وې کـه د 

لپاره. کتابونو 

مریـم چـې لـه نري کمیس سـره له خوبـه راپاڅیدلـې وه، ناڅـاي وپرنجیده او 
سـره یـې د پخلنځـي پـه دروازه ولګیـده. زړه مـو درزا پیل کـړه. ورور مې چې 
د اور رڼـا یـې پـه چشـمو کـې لګیدله سـر راپورته کـړ او په لږ وارخطایي سـره 
یې د دروازې په لوري وکتل. راولاړ شـو او د ور په لوري راغی. غوښـتل مو 

وتښـتو خـو ورور مـې دروازه پرانیسـتله، زه او مریم یې ولیدلو.

چشـمې یـې پـر پـوزه سـمې کـړې او وېې ویل: »تاسـو د شـپې پـه دې ناوخته 
دلتـه څـه کـوئ هـا! ژر لاړ شـئ او ویـده شـئ. یخ مـو وهي.«

مریـم چـې سـتونی یې ډک شـوی وه وېې ویل: »سـعید ورور جانـه، آخر ولی 
دا کتابونـه سـوځوې؟ کـه سـاړه دې شـوي وي، زه بـه خپلـې د کورنـۍ دنـدې 
بیـکاره کتابچـې درکـړم د کـور پـه انګـړ کـې مـې هـم ډیر لرګـې راغوڼـد کړي 
اوس ځـم هغـه درتـه راوړم. داسـې خو نـده چې اور لوبې دې خوښـېږي ها!؟ 

مـور جانـې نـه وو ویلـي کـه هـر چـا لـه اور سـره لوبې وکـړې د شـپې به خپل 
ځـای لوند کـړي. ولـې اورلوبـې کوې؟«

سـعید ورور وویل: »ماشـومانو له ما سـره کار مه لرئ. وروسـته بیا درته وایم 
چـې ولـی دا کار کـوم. اوس تاسـو لاړ شـئ او څملـئ. لاړ شـئ پـر مـا ګرانـو. 

اوس مـور جانـه راویښـېږي او په غوسـه کېږي.«

زړه مـو نـه غوښـتل چـې لاړ او ویـده شـو. خـو ورور مـې وویل: »ژر لاړ شـئ 
او ویـده شـئ کنـه نـو مـور جانـه راویښـوم. هغـه وخت به ډیـر بد کار وشـي.«

مـا نـه لاس او پښـې ورکـې وې او مریـم راتـه وویـل: »ژر راځـه چې ولاړ شـو. 
راځـه لاړ شـو او ویـده شـو. لـه ورور جـان سـر کار نه لرو. خپله ښـه پوهېږي 

چـې څه وکـړي.«

ډیـر ویرجـن او چرتـي وم. دومـره ویرجـن وم که زر کیلو پیـروی او ډوډۍ مې 
مخـې تـه وای بیـا هـم نه خوشـالیدم. پـه کـراره لاړم او د مور جانې په بړسـتن 
کـې ورننوتلـو. یخـه پښـه مـې چـې د مـور پـه پښـه ولګیدلـه پـه نیم خـوب او 
ویـښ حالـت کـې راتـه وویـل: »آخ زه مړه شـم، ولې مې د ځوی سـاړه شـوي 
دي. هرو مرو د خونې هوا سـړه شـوی ده. ښـایي د څراغ تیل خاص شـوی 
وي.« ومـې ویـل: »مور جانې آرامه ویده شـه، زما پښـه له بړسـتنې بهر شـوی 

وه. هیڅ خبـره نده.«

لاسـونه مـې لـه مورجانې لـری نیولي و چې پر هغـې و نه لګېـږي او ونه وایي 
چـې لاسـونه دې ولـې یـخ دي. ځکه نـور مې ځواب نه لرلو. سـترګې مې پټې 
کړې وې خو د اور لمبې مې له سـره پورته کېدې او د سـعید ورور د کتابونو 

تړقاس مـې اوریده.

مریم هم ویښـه وه او پیشـو یې لاسـونه څټل. مریم ویده شـوه. پیشـو یې بیا 
خـور خـور پیـل کـړ او زما خوله هـم ورو ورو ترخه شـوه او خـوب یوړم.

*    *    *

د بوټانـو پـه درونـد غـږ لکـه اوسـپنه چـې پـر ځمکـه لګېـږي پـه بیـړه راویـښ 
شـوم. د خونـې څـراغ بـل و. مریـم هم راویښـه شـوی وه او لـه ډاره یې چیغې 
وهلـې. مـور مـې هـم زمـا ترڅنـګ د خوب پـه ځای کې ناسـته وه بړسـتن یې 
لـه ځـان څخـه تـاو کـړی وه او ژر ژر یې ویل: »یا قمر بنی هاشـم، یا حضرت 
عبـاس پـر مونـږ ورحمېږه. مونـږ وژغوره!« د مریم پیشـو له ډاره منـډه کړه او 

لـه دروازې بهر لاړه.

سـترګې مـې لـه رڼـا سـره بلـدې شـوې، نـه پوهېـږم چـې څه مـې ولیـدل! څو 
چـاغ او لـوړ قـد ولا سـړي زمونږ له پاسـه راټول شـوي ول. پـه لاس کې غټې 
ماشـیندارې وې چـې زمونـږ پـر سـر یـې نیولـې وې. د کوټـې هاخـوا هم څو 
تنـه لـه سـعید ورور راټـول شـوي وو. مـور جانـې زه او مریـم کلـک پـه غیـږه 
کـې نیولـي وو او لړزیدلـه. مریـم د ګنګیان په څیر وه او له سـتوني یې عجیبه 
آوازونـه راوتـل. د ماشـیندارو میلونـه لکـه پـه فلمونـو کـې مـې چـې لیدلـي و 
ویرونکـي او تـور ول، زمونـږ خواته یې نیولـي وو. د هغوي له ډلې یو تن چې 
تـر نـورو غـټ او قـوي و په خبرو پیـل وکړ، له هماغه پورته یې د شـرابو بوي 
لـه خولـې راتـه. په ویرونکي انداز یـې وویل: »ټکان ونه خورئ. همداسـې په 

خپـل ځای پاتې شـئ.«

مـور جانـه چـې لـه کرکـې او سـړو لړزیدله چیغـې کـړې: »ای کافرانـو پرېږدئ 
چـې پړونـی مـې په سـر کړم. تاسـو نامـوس نه لرئ؟ ښـځه او اولاد نـه لرئ؟«

لـه هغـوي څخـه یـو تـن د بړسـتنې له پاسـه د مـور جانې پښـه پر لغتـه ووهله 
او وېـې ویـل: »غلـې شـه بـدکاره ښـځې. کـه تـه ښـه مـور وای ځوی بـه دې دا 

کارونـه نـه کول.«

مـور مـې پـه لـوړ غـږ پرتـه لـه ویـرې وویـل: »بـدکاره خپلـه یـې. زمـا ځـوی د 
چـا مـال خوړلـی ده؟ د چـا پیسـې یـې غـا کـړي دي؟ لـه هغـه څخـه بل ښـه 
ځـوان نشـته. تاسـو لـه مونـږ څخـه څـه غـواړئ؟ ای د نیمـې شـپې غلـو، ای 
شـوکه مارانو! ای بې دینه شـرابیانو!« هغه شـرابي سـړي زما مور په سـینه کې 
پـه لغتـه ووهلـه. د مـور سـاه مـې بنـده شـوه. مونـږ نـور هـم ځـان مـور پورې 

ونښـلولو او کریکـې مـو کړې.

د خونـې هغـې خواتـه یـې سـعید ورور د خـوب له ځایـه رابهر کـړ، پر ځمکه 
یـې څملولـو او پـه داسـې حـال کـې چـې مخ یـې د کوټې پـه غولي و لاسـونه 
یـې ورتـه ولچـک کـړل. ټـول ځان یـې ورتـه وپلټولـو، آن په پرتـوګ کې لاس 

وردننـه کړو. وروسـته یـې د هغه توشـکه وپلټله.

دوه مامـوران لاړل پخلنځـي تـه او لـه هاغه ځایه چې د پخلنځي هوا سـړه وه 
ژر ژر بـه راتلـل او ځانونـه به یې ګرمول او د څراغ شـاوخوا به راټولیدل. انګړ 
روښـانه و داسـې برېښـیده چې څراغ یې اچولی وي. د ښېښـې له څنډې مې 
چـې غبـار یـې نه لرلو بهر ته وکتل، دوه تنه له وسـلو سـره پر دیـوال ولاړ ول. 
زړه مـې لـه ګوګلـه بهـر راوتلو، ډیرې میتېـازې راغلې وې. مریم ګنګۍ شـوی 
وه، ځـان یـې مـور جانې پورې نښـلولی و، پټ پټ یې شـاوخوا کتل او رنګ 

یې تک سـپین شوی و.

مـور جانـې ورو ورو د بړسـتنې لانـدې خپـل پړونی لـه ځانه تـاووه او پټ پټ 
یـې وېـې ویـل: »دا غله څرنګه زمونږ کور ته را دننه شـول. ای لوټمارانو کله 

بـه وي چـې ستاسـو لـه شـر څخـه خلک خـاص شـي. د زینب د مـور ځوی 
یـې پروسـږکال همداسـې یووړ او معلوم نشـول چـې څه یې ورسـره وکړل.«

مامـوران بیـا پخلنځـي تـه لاړل، دا ځـل پـه داسـې حـال کـې چـې لـه یخنـۍ 
لړزیـدل بیرتـه یـې کوټـې تـه رامنـډې کـړې او ځانونـه یـې ګـرم کـړل.

لـه هغـوي څخـه یو تن سـعید تـه وویل: »کتابونـه دې چیرته ایښـي دي؟ هله 
ژر ووایـه. ووایـه ځنـډ مه کوه چـې کار لرو.«

ورور مـې چـې همداسـې په سـینه پـروت و وېې ویـل: »ما نه کتـاب لرلو او نه 
یـې لـرم.« یـو مامـور وپرنجیده او ما لـه ځانه سـره وویل: »خـدای دې وکړي 

چې سـینه بغل شـې ای ظالمه!«

وروسـته ناڅاپـي هـر یـو هـرې خواته برید وکـړ او کوټه یې په بل مـخ واړوله. 
ټـول بالښـتونه یـې څیـرې کړل او پخته یې ورڅخه راوباسـتله. داسـې وه لکه 
پـه کوټـه کـې چـې هـم واوره وریدلې وي. بیا یې توشـکې وشـکولې. بیا لاړل 
زمـا او د مریـم المـارۍ پـه لـور چـې ورور جـان مې لـه لرګي څخه راتـه جوړه 
کـړی وه. د المـارۍ دروازه یـې پرانیسـته او سـترګې یـې د صمـد بهرنګـي پـه 
کتابونـو ولګیدلـې. هغه یې راټول کړل. »کوچنی تور کب« یې راواخیسـت. 
مـا پـه ژړغونـي غـږ وویل: »دا زما کتـاب ده. چیرته یـې وړئ؟« یو مامور چې 
شـکیدلې سـترګې او د کب خوړونکـي مرغـه پـه څیـر غټه خوله یـې لرله وېې 

ویـل: »غلې شـه چتکیه، تـا پورې اړه نـه لري.«

زه وډار شـوم. له سـرو سـترګو یې ویریدم، له ژیړو غاښـو او غټ سـره څخه 
یـې چې یو ویښـته هـم پرې نـه و ویریدم.

ټـول راټـول شـول او څـه یـې ولیـکل. زمـا ګـران ورور پـر ځمکـه پـروت و او 

مـخ یـې پـر غالـۍ ایښـی و. لاړل د هغه لاسـونه یـې خاص کړل تـر څو هغه 
څـه چـې دوي لیکلـي لاسـلیک یې کړي. بیـا یې د هغه لاسـونه ولچک کړل، 
را اوچـت یـې کـړ، هماغـه د خـوب جامـې یـې پـه ځـان کـې وې پـر مخـه یې 
کـړ، غوښـتل یـې لاړ شـي مـور مې د هغـوي خواتـه ځـان ورورسـاوه او وېې 
ویلـې: »د خـدای لپـاره دا ځـوی مـې مـه وړئ. هغـه زمـا او د دې ماشـومانو 
روزي راوړونکـی ده. مونـږ بـه څـه وکـړو؟ راشـئ او ما د هغه پـر ځای بوځئ. 

هغـه یـخ وهلـی، نـاروغ ده او تبـه لري.«

غټ سـري مامـور د سـعید ورور پـه مخ یو څپیـړه ورکړه او وېې ویـل: »په دې 
څپیـړه بـه یې زکام له پـوزې راووځي، چـرت مه وهئ.«

مـور مـې، مـا او مریـم وژړلـې، چیغې مو کړې خـو په هغه توره او چوپه شـپه 
کـې مـو غـږ هیچـا وا نـه وریده. نـه پوهېږم چـې ګاونډایـان مو ولې پـه دومره 

درانـده خـوب ویـده ول. ولې نه راویښـیدل چـې ورور جان مـې وژغوري.

هغـه مامـور چـې لـه خولې یـې د شـرابو بوي راتلـو ماته رانـږدې شـو او وېې 
ویـل ځـوی جانـه راته ووایه چـې »ورور جان دې کتابونه چیرته کیښـودل؟ که 
راتـه ووایـې همـدا اوس تاته یو بایسـکل اخلم او ورور دې هم خوشـې کوم.« 
مـا ورتـه وېـې ویـل: »نـه پوهېـږم ورور جـان مې کتاب نـه لري. هغـه د ورځې 

درس ورکـوي او د شـپې پوهنتـون تـه ځـي او کتابونه په اشـه داره کې ږدي.«

بیـا هغـه شـرابې مامور یو کنـج ته بوتلم او پـه ورو یې راته وویـل: »ورور دې 
د لنیـن پـه اړه څه درتـه ویلي وه؟«

مـا ورتـه وېـې ویـل: »زمونږ په کور کې واسـلین شـته چـې ورور مـې اخلي او 
مـور مـې زمـا او مریـم لاسـونه پـرې غـوړي چـې ونـه چـوي خـو تر اوسـه یې 

مونـږ تـه لنیـن نـده اخیسـتی. زه نه پوهېـږم چې لنیـن څه ګټـه لري.«

هـو مـا د لنیـن نـوم اوریدلی و او ورور مې د هغه پـه اړه راته ویلي و او پوهیدم 
چـې هغـه د خواریکښـو او کارګرانـو ملګـری ده. ورور مـې تختـي او مهـدي 
رضـاي او خسـرو ګلسـرخي پـه اړه هـم راتـه ویلـي و خـو غوښـتل مـې هغـه 

مامـور وغولـوم او ورتـه ومـې ویـل چـې هیڅ نـه پوهېږم.

غټ سـري مامـور لـه څـو تنـو نـورو سـره بیا پلټنې پیـل کـړې او د فرشـونو او 
غالیـو لانـدې یـې کتـل خو هیـڅ یې هم ونـه مونـدل. یـوازې د » کوچني تور 

کـب« او څـو نـور کتابونـه چـې زمـا او مریم ول لـه ځانه سـره یوړل.

سـعید ورور جـان مـې چـې مهربانه سـترګې یې د چشـمو تر شـا ځلیدلې کله 
چـې لاس تړلـی تللـو راوګرځیـده او لـه مـور جانـې او مونـږ سـره یـې خـدای 

پامانـي وکـړه. ما چیغـه کړه:

»کله راستنېږي ورور جانه؟«

لـه مامورانـو څخـه یو تن وویل: »سـبا ته راسـتنېږي. هرومرو سـبا تـه کور ته 
راځي.«

هغوي له ماشـیندارو او وسـلو سـره هغه پر مخه کړ او لاړل او د انګړ دروازه 
یـې وتړلـه چې مونږ یې تر شـا لاړ نشـو.

د موټرو غږ یې له کوڅې رااوچت شو او لری شو او لری شو.

مـور مـې دروازه پرانیسـتله، پـه کوڅـه کـې منـډه کـړه، پـه واوره وښـویده، 
راپریوتـه او سـره یـې پـه واوره کیښـود او فریـاد یـې وکـړ:

»آخ سـعیده! سـعید جانـه زه یـوازې لـه دې ماشـومانو سـره څـه وکـړم؟ ای 

زمـا ټـول ژونـده مـه ځـه.« پـه هغـه تیـاره کـې د موټـرو غـږ ورک شـو او مونږ 
لـه سـعید ورور څخـه لـری شـو، مـور جانه لـه هغه څخه لـری شـوه، مریم له 
سـعید ورور څخه لرې شـوه او وړه پیشـو په برنډه کې اوږده پرته وه. د کوټې 

دروازه پرانسـتې پاتـې وه او زمونـږ لـه کـور څخـه تودخـی تللی وه.

واوره لږ لږ وریده. شـپه تیاره وه. د کارغه په څیر او د واورې دانې لکه مالګه 
چې قوطي څخه را توی شـي، زمونږ د انګړ په خالي دسـترخوان راتویده.

لـه مـور سـره په سـړه برنـډه کې کېناسـتو. یوازې کېناسـتو. مور جانـې ژړل او 
کړیکـې وهلـې. لاسـونه یـې یـو بـل سـره مږل. خپـل مخ یـې شـوکاری کاوه. 
سـینه یـې آسـمان ته نیوله او اوښـکې تویولې. مـا او مریم هـم ژړل. هیڅوک 
نـه وه چـې د مـور جانـې اوښـکې پاکـې کـړي او د سـعید ورور پـه څیـر ورتـه 

ډاډګیرنـه ورکړي.

آسـمان پوښـلی و. آسـمان ړونـد و او زمـا د مـور اوښـکې یـې نـه لیدلـې. مور 
مـې فریـاد کاوه او ویـل یـې: »ای زمـا ګـران سـعیده. ای زمـا نـرم او کوچنـی 
پسـه! اوس بـه ددې لیوانـو تـر منګولـو لاندې څه کـوې؟ د نوکانـو درد دې په 
ما شـه. د پښـو درد دې په ما شـه. اوس به یې له تاسـره څه کړی وي؟ سـتا له 
سـپین بدنـه قربـان شـم اوس دې بدن شـین کـوي. ته دومـره نازکـه وې کله به 
مـې چـې په ماشـومتوب کې څکونډلـې تر څو اونیو به هغه ځای شـین و. ای 
زمـا ځویـه. ای زمـا بې ګنـاه ځویـه. پوهېـږم چـې څومره باشـرفه یـې. څومره 
بانزاکتـه یـې. هیچـا لـه تـا څخه شـکایت نه لرلـو. تل ښـه او مهربانـه وې. ته 
هـم زمـا ځـوی وې او هـم ډوډۍراوړونکـی. تـه زمـا د میړه نښـه وې. مهربانه 
وې. ښـه وشـو چـې پـار دې مـړ شـو او دا ورځ یې ونه لیدله. کاشـکې زه هم 
مـړه وای. ای زمـا ګرانـه. اوس یـخ وهلـی یې. سـاړه دې کېږي. لـه دې لیوانو 

سـره بـه څه کـوې! تاسـره به څـه وکړي؟«

مـا ژړل. مریـم لـه ویـرې تر اوسـه خبرې نشـوې کـولای او نه یـې ژړل. د مریم 
د پیشـو پـه سـترګو کـې هـم اوښـکې راټولـې شـوی وې. حیـران وو او څـوک 
مـو نـه لـرل، نـور سـعید ورور هـم نـه و چـې زمونـږ پـر سـر یـې د مینـې لاس 

راښـکلی وای.

*    *    *

بده شـپ مو تیره کړه. ترخه شـپه. د درملو په څیر ترخه. د سـرخوږۍ درملو 
په څیر. تر سـهار ویده نشـو. سـهار وختي مور راویښـه شوه. زه یې ښوونځي 
ته ولېږم او مریم یې له ځان سـره یوړه. زه په ښـوونځي کې هیڅ ونه پوهیدم 
چـې څـه مـو ولوسـتل او ښـوونکي څـه وویـل. نه مـې لوبـې وکـړې او نه مې 
لـه ماشـومانو سـره خبـرې وکـړې. هیڅ مې ونـه ویل. هر چا چې پوښـتنه هم 

وکـړه ورتـه مې کړه چـې مور مـې ناروغه ده.

غرمـه کـور تـه راسـتون شـوم. کـور ګنـګ او ړونـد و. د سـعید ورور د خـوب 
ځـای او جامـې مـې راټولـې او ښـکل کـړې. مـور جانه نـه وه راغلې. له شـپې 
لـږه ډوډۍ پاتـې وه هغـه مې راواخیسـته او ومې خوړه. د مریم پیشـو راغله او 
ترڅنـګ مـې کیناسـته او لکـۍ یـې زمـا پـه لاس مښـله. هغه هم پوهیـده چې 
زمونـږ کـور لـه ویر څخه ډک شـوی ده. لاړه او په یو کنج کې کېناسـته. کوټه 
یخـه وه. د بخـارۍ څـراغ تیـل نه لرل. کېناسـتم او زړه مې په تنګ شـو. ومې 

ژړل او څـه شـی مـې په سـتوني کې بند شـول.

ماښـام و چې مور جانه او مریم په سـرو او اوښـکو ډکو سترګو راستنې شوې. 
ډیـرو ځایونـو تـه ورغلي وو. له دې او هغه یې پوښـتلي وو. د کمیټې دروازې 

تـه ورغلـي وو چـې ویـل کیـدل هـر څـوک چـې ونیول شـي هلتـه یـې وړي. د 
مریـم حـال چې لږ لږ ښـه شـوی وه پـه ناکـراره زړه یې راته وېې ویـل: »روزبه 
ورور جانـه، زه او مـور مـې یـوې سـترې ودانـۍ تـه ورغلو. څو تنه افسـران او 
سـاتونکي هلتـه ول. د هغـوي خواتـه ورغلو او ما هم د یو افسـر لاس چې په 
جیـب کـې و لـه مړوند څخه راونیوه او ټکان مې ورکړ ورته مـې وویل: »ورور 

مـې! ورور مـې! ورور مې غواړم.«

هغـه پـه څپیـړه ووهلـم او ایسـته یـې وغورځولـم. تـر ماښـامه کېناسـتو، چـا 
مونـږ تـه ځـواب رانکـړ، مونـږ هـم بیرتـه راسـتانه شـو.

اوس څلور کاله تیر شـوي. زه او مریم رالوی شـوي یو. مور جانه خیاطي ته 
ځـي، مازیګـر د یـو روغتـون دهلیزونـه مینځي او پیسـې اخلي. زه د سـرک په 
غـاړه کتابونـه پلـورم، د کور په لګښـت کې مرسـته کـوم او د شـپې درس وایم 

او مریـم د کـور کارونه کوي.

د مریم پیشـو څلور بچي راوړي، زه او مریم کتاب لولو. مور مې هم لوسـت 
زده کـړی او هغـې تـه هـم درس ورکـوم. کتـاب لولو. د صمد کتابونـه لولو تر 
څـو وپوهیـږو چـې ولـی هغه مامـور د صمد بهرنګـي کتابونه یوړل. لـه ورور 
نـه مـې هیـڅ احـوال نه لرو. مور مـې اوس هم کله چې بـې کاره وي دې زندان 
او هغـه زنـدان تـه ورځي. د سیاسـي بندیانو له کورنیو څخه د سـعید ورور په 

اړه پوښـتي خـو هغوي هم خبـر نه لري.

د شـپې لخـوا مـور جانـه دعا کـوي او وایـي: »د غرڅو سـاتونکیه او د بیوزلو 
سـاتونکیه، خپـل ځوی له تا غـواړم«

خو زه او مریم کتاب لولو تر څو د سـعید ورور په څیر ښـه او باشـرفه انسانان 

شـو. تـر څـو وکـولای شـو د هغـه پـه څيـر د بیوزلـو پـه فکـر کـې اوسـو. کـه 
ډوډۍ ونخـورو نـه خفـه کېـږو خـو د شـپې باید مطالعـه وکړو ترڅو د سـعید 
ورور یـاد ژونـدی وسـاتو. مـا د سـعید ورور لپـاره یو ښایسـته شـعر لیکلی ده 
چـې هـر کلـه یـې لولم مریـم او مور مـې ژاړي. خو نـه پوهېږم چې دا د پیشـو 
بچیـان ولـې نـه پوهېـږي او پـه کوټـه کې منـډې رامڼدې وهـي او لوبـې کوي. 
غـواړم هغـوي ایسـته واچـوم خو مـور مې نه پریـږدي او وایي د پیشـو بچیان 

ایسـته مـه اچوه مـور یې خپـه کېږي.

زه خپـل شـعر وایـم، ځـواک اخلـم، کار کـوم او د سـرک پـه غاړه ښـه کتابونه 
پلـورم او د شـپې درس وایـم. کلـه چـې کـور تـه راګرځـم مـور جانه سـتړی له 
کار څخـه راغلـی وي او پښـې یـې درد کـوي. ورتـه وایـم: »مـور جانـې خپـل 

شـعر درتـه ووایم؟«

وایـي: »ووایـه روزبـه جانـه ووایـه. ووایـه وګـورم چـې د ظالـم خونـه کلـه 
بـه د خلکـو ځوانـان ددې جادانـو څخـه خـاص شـي.« ورانېـږي. کلـه 

او زه یـې وایـم او وایـم ځکـه کـه وی نـه وایـم لـه درده مـرم. خپـل شـعر مې له 
ورور سـره د وروسـتۍ خبـرې چـې د وړلـو پـر مهـال مـې ورتـه ویلـې وه پیـل 

کړی.

کله راستنېږې ورورجانه؟
له ذره بیني سترګو سره

رنګ دې د یوازې خزان په څير

له مهربانۍ او مینې ډک جیبونو سره

د ځانده لمر په څیر زړه سره 

کله راستنېږې ورور جانه؟

له واورې او یخنۍ سره لاړې یوازې او یوازې

کله بیا راستنېږې ای زمونږ د ګلو غوټۍ

زمونږ د باغچې سره ګان وچ شوي او رژیدلي

زمونږ د کور خوښي ورکه او مړه ده

کله راستنېږې ورور جانه؟

راستون شه زما ګرانه وروره تر څو مور نوره ونه ژاړي

ای کاش زه په دې نړۍ کې نه وای

نور دې خوږو خبرو ته غوږ نیسم.

ای ګرانه ستا په یاد به خپلې مرغې آزادې کړم

نور به هیڅکله مرغۍ په پنجره کې بنده نکړم

خپله کورنۍ دنده تل په ښه توګه لیکم

کله راستنېږې ورور جانه؟

ترڅو هغه ډبل او ښه بریتونه دې ښکل کړم

کله چې لاړې واوره وریده او شپه وه

یوه ورځ راشه او پسرلني ګلونه راوړه

د مور د زړه ګلدان مې خالی او سوړ ده

د هغې زلفې اوس د واورې په څیر دي

کله راستنېږې ورور جانه؟

مونږ به ستا په څیر ښه او مهربانه شو لکه شهیدان

ستا په لاره به په نڅا درشو.

پای

۱۳۵۷ کال ژمی






